
	ՀԻՄՆԱՎՈՐՈՒՄ
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է ոռոգման և խմելու ջրի ոլորտներում առաջնահերթ և հրատապ լուծում պահանջող աշխատանքների իրականացմամբ։ 

	
	          2.Ընթացիկ իրավիճակը և խնդիրները

2.1 1004-12001
Սևաբերդի ջրամբարի երկրաֆիզիկական հետազոտությունների, թասի հակաֆիլտրացիոն միջոցառումների իրականացման և հիդրոտեխնիկական կառուցվածքների վերականգնման, վերազինման ու արդիականացման աշխատանքների նախագծանախահաշվային փաստաթղթերի կազմման ծառայությունների ձեռքբերման գործընթացի արդյունքում «Մոդուլ» ՍՊԸ-ի հետ 12.08.2024թ. կնքվել է 72,000.0 հազար դրամ գումարով պայմանագիր, իսկ ՀՀ կառավարության 24.10.2024թ. N 1681-Ն որոշմամբ հատկացվել է 18,000.0 դրամ, որպես պայմանագրով սահմանանված կանխավճար։ Նշված գումարը Ջրային կոմիտեի կողմից, որպես կապիտալ դրամաշնորհ, «1004 Ոռոգման համակարգի առողջացում» ծրագրի «12001 Աջակցություն ոռոգման համակարգի հիմնանորոգմանը» միջոցառման շրջանակներում տրամադրվել է «Ջրառ» ՓԲԸ-ին։ 2025 թվականի ընթացքում վերը նշված ծառայությունների մատուցման համար նախատեսվում է տրամադրել ևս 22,000.0 հազար դրամ։

 2.2 1004-31014

Ոռոգման համակարգում առաջնահերթ լուծում պահանջող աշխատանքների թվում են նաև ՀՀ Տավուշի մարզի Այգեձորի  և ՀՀ Շիրակի մարզի Սառնաղբյուր ջրամբարների վերականգնման և վերազինման գործընթացները։
ՀՀ Տավուշի մարզի Այգեձորի  ջրամբարի տեխնիկական վիճակի ուսումնասիրությունների, հիմնանորոգման ենթակա հիդրոտեխնիկական կառուցվածքների վերականգնման և վերազինման աշխատանքների նախագծերի պատրաստման, ծախսերի գնահատմանն ծառայությունների գնման նպատակով Ջրային կոմիտեի և «Ակադեմիկոս Ի.Վ.Եղիազարովի անվան ջրային հիմնանարցերի և հիդրոտեխնիկայի ինստիտուտ» ՍՊԸ, «Շուշիի տեխնոլոգիական համալսարան» հիմնադրամ և «Հիդրոէկ» ՍՊԸ կոնսորցիումի միջև 14.11.2024թ. կնքվել է ՋԿ-ԳՀԽԾՁԲ-24/10-Ն պայմանագիրը՝ 3,000.0 հազար դրամ արժեքով։ Ֆինանսական միջոցների առկայության դեպքում նախագծանախահաշվային փաստաթղթերը ձեռք կբերվեն շուրջ 2 ամսվա ընթացքում, կներկայացվեն փորձաքննության, որի համար անհրաժեշտ կլինի ևս 300.0 հազար դրամ, ընդամենը՝ 3,300.0 հազար դրամ։։
ՀՀ Շիրակի մարզի Սառնաղբյուր ջրամբարի պատվարի անվտանգ շահագործման նպատակով հիդրոտեխնիկական կառուցվածքներում ընթացող պրոցեսների վտանգավորության աստիճանը պարզելու, դրանից բխող միջոցառումները տարբեր փուլերով իրականացնելու համար համալիր հետազոտությունների իրականացման խորհրդատվական և անհրաժեշտ աշխատանքների նախագծերի պատրաստման, ծախսերի գնահատման ծառայությունների գնման նպատակով Ջրային կոմիտեի և «Մոդուլ» ՍՊԸ-ի միջև 14.11.2024թ. կնքվել է ՋԿ-ԳՀԽԾՁԲ-24/10-Ն-1 պայմանագիրը՝ 23,700.0 հազար դրամ արժեքով։ Ծառայությունների մատուցման ժամկետ է սահմանվել 15 ամիսը՝ պայմանագիրը ուժի մեջ մտնելու օրվանից։ 2025 թվականի ընթացքում վերը նշված ծառայությւոնների մատուցման կանխատեսվող չափը կազմում է 18,000.0 հազար դրամ։


	
	
2.3. 1072-11007

 Հաշվի առնելով, որ «1072 Ջրամատակարարաման և ջրահեռացման բարելավում» ծրագրի «11007 Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ» վարկային միջոցառման շրջանակներում 29.10.2024թ. կատարված մասհանումը ԳՄՀ-ի ենթահաշվին մուտքագրվել է 100 եվրո (42.1 հազար դրամ, 1 եվրո=421 դրամ) պակաս (գանձվել է բանկային միջնորդավճար),անհրաժեշտ է գործառնական և տնտեսագիտական դասակարգմամբ ձևակերպել ծախսը՝ նշված միջնորդավճարը ԳԳՕ համակարգում գրանցելու և վարկային միջոցառման գծով ամբողջական թիվն արտացոլելու համար։


2.4.1072-11011

 «Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագիր» - միջոցառման շրջանակներում անհրաժեշտ է ֆինանսավորել «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» շրջանակներում լրացուցիչ աշխատանքների իրականացման համար անհրաժեշտ խորհրդատուների մրցութային գործընթացի կազմակերպման և խորհրդատվական պայմանագրերի կնքման գործընթացներ իրականացնող միջազգային մրցութային գործակալի (Tender Agent) մատուցած ծառայությունները։ 
Ջրային կոմիտեի հետ 28.04.2023թ. ստորագրված խորհրդատվական պայմանագրի հիման վրա կատարվել է գնումների գործակալի կողմից իրականացված «Համայնքային ենթակառուցվածքների II ծրագիր, փուլ 3 Հայաստանի ջրամատակարարման և ջրահեռացման ենթակառուցվածք» վարկային ծրագրի ԼՕՏ 5-ի գնումների մրցույթի հայտատուների ներկայացրած տեխնիկական և ֆինանսական առաջարկների հայտերի գնահատումը և խորհրդատվական պայմանագրի վերջնական տարբերակը ներկայացվել է KFW բանկ, վերջինս այն հաստատել է 2025թ. փետրվարին։
Պայմանագրի հիման վրա վերջին ավարտական վճարումը իրականացվում է պայմանագրի վերջնական տարբերակը բանկի կողմից հաստատելուց հետո։ Գնումների գործակալի կողմից ներկայացվել է խորհրդատվական ծառայությունների վերջնական հաշիվ-ապրանքնագիրը, որը կազմում է 11,845.0 եվրո կամ 4,986.8 հազար դրամ, ինչպես նաև ՀՀ կառավարության համաֆինանսավորման մասով ոչ ռեզիդենտի հարկերը (ԱԱՀ և շահութահարկ)՝ 2,493.4 հազար դրամ, ընդամենը ֆինանսավորման ենթակա գումարը կազմում է 7,480.2 հազար դրամ (1 եվրո=421 դրամ)։ 

2.5.1072-12001

 Հաշվի առնելով, որ «1072 Ջրամատակարարաման և ջրահեռացման բարելավում» ծրագրի «12001 Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» դրամաշնորհային միջոցառման շրջանակներում 19.06.2024թ. կատարված մասհանումը ԳՄՀ-ի ենթահաշվին մուտքագրվել է 34.25 եվրո (14.4 հազար դրամ) պակաս  և 07.02.2025թ. 100.0 եվրո (42.1 հազար դրամ, 1 եվրո=421 դրամ) (գանձվել է բանկային միջնորդավճար),անհրաժեշտ է գործառնական և տնտեսագիտական դասակարգմամբ ձևակերպել ծախսը՝ նշված միջնորդավճարը ԳԳՕ համակարգում գրանցելու և դրամաշնորհային միջոցառման գծով ամբողջական թիվն արտացոլելու համար՝ ընդամենը՝ 56.5 հազար դրամ։



2.6 1072-31009

Համաձայն ՀՀ վարչապետի 07.06.2024թ. N 01/12.15/19835-2024 հանձնարարականի՝ Ջրային կոմիտեն իրականացրել է ՀՀ Տավուշի մարզի Բաղանիս բնակավայրի խմելու ջրի գլխամասային հանգույցի (գետային ջրընդունիչ) և մաքրման կայանի կառուցման, գոյություն ունեցող ավազային մաքրման կայանի ապամոնտաժման և վերակառուցման նախագծանախահաշվային փաստաթղթերի մշակման խորհրդատվական ծառայությունների ձեռքբերման մրցութային գործընթաց «Գնումների մասին» ՀՀ օրենքի 15-րդ հոդվածի 6-րդ կետով։ 19.11.2024թ. «Ջինջ» ՍՊԸ-ի հետ կնքվել է պետության կարիքների համար նախագծերի պատրաստման, ծախսերի գնահատման խորհրդատվական ծառայությունների մատուցման N ՋԿ-ԳՀԽՁԲ-24/12-Ն պետական գնման պայմանագիրը՝ 3,600.0 հազար դրամ գումարով։ Փորձաքննության համար անհրաժեշտ է ևս 360.0 հազար դրամ, ընդամենը՝ 3,960.0 հազար դրամ։


2.7 1072-31013

«ՀՀ Սյունիքի մարզի Բռնակոթ համայնքի այլընտրանքային աղբյուրից ջրատարի կառուցման աշխատանքներ» օբյեկտի նախագծանախահաշվային փաստաթղթերի ձեռքբերման համար ՀՀ 2024թ. պետական բյուջեի «1072 Ջրամատակարարաման և ջրահեռացման բարելավում» ծրագրի «31013 Ջրամատակարարման և ջրահեռացման համակարգի կառուցում» միջոցառման շրջանակում Ջրային կոմիտեն իրականացրել է մրցութային գործընթաց։ Պայմանագիրը կնքվել է 25.11.2024թ.՝ 15,456.0 հազար դրամ գումարով։ Համաձայն պայմանագրի՝ ծառայությունների մատուցման ժամկետ է սահմանվել 75 օր։ 2024թ. վճարվել է 3,091.2 հազար դրամ կանխավճար, մնացած գումարը՝ 12,364.8 հազար դրամը, հետ է վերադարձվել ՀՀ պետական բյուջե։ 
Հաշվի առնելով, որ ՀՀ 2025թ. պետական բյուջեով վերը նշված միջոցառման համար գումար չի հատկացվել, ինչպես նաև այն հանգամանքը, որ «Հայաստանի Հանրապետության 2025 թվականի պետական բյուջեի մասին» ՀՀ օրենքի 9-րդ հոդվածի 22-րդ կետով ՀՀ կառավարությանը վերապահվել է իրավասություն՝ Հայաստանի Հանրապետության 2025 թվականի պետական բյուջեի փաստացի ձևավորված տարեսկզբի ազատ մնացորդի հաշվին ֆինանսավորել կապիտալ ծախսերի (բացառությամբ՝ վարկային և դրամաշնորհային միջոցներով իրականացվող միջոցառումների) գծով 2024 թվականին ստանձնված, սակայն 2024 թվականի դեկտեմբերի 31-ի դրությամբ փաստացի չիրականացված պայմանագրային պարտավորությունները, Ջրային կոմիտեն առաջարկել է վերը նշված աշխատանքները՝ 13,444.8 (նախագիծ՝ 12,364.8 հազար դրամ և փորձաքննություն՝ 1,080.0 հազար դրամ) հազար դրամ գումարով, ներառել ՀՀ ֆինանսների նախարարության կողմից շրջանառվող ՀՀ կառավարության համապատասխան որոշման նախագծում։ 
Քանի որ շրջանառվող նախագծում վերը նշված օբյեկտի համար նախատեսվել է 9,273.6 հազար դրամ, հետևաբար, սույն նախագծով առաջարկում ենք հատկացնել ևս 4,171.2 (13,444.8-9,273.6) հազար դրամ՝ «ՀՀ Սյունիքի մարզի Բռնակոթ համայնքի այլընտրանքային աղբյուրից ջրատարի կառուցման աշխատանքներ» օբյեկտի նախագծանախահաշվային փաստաթղթերը ձեռք բերելու և փորձաքննություն իրականացնելու համար։


2.8.1109-11001

[bookmark: _GoBack]- ՀՀ կառավարության 2015 թվականի մարտի 19-ի «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման դրույթների համաձայն՝ չափագրման աշխատանքները լիցենզավորված կազմակերպություն միջոցով կատարելու համար համար անհրաժեշտ է շուրջ 5,000.0 հազար դրամ՝  չափագրման (1 կմ ջրագծի համար՝ միջինը 60.0 հազար դրամ), իրավունքի պետական գրանցման (յուրաքանչյուր միավորի համար միջինը 25.0 հազար դրամ), նոտարական վավերացման (յուրաքանչյուր միավորի համար միջինը 20.0 հազար դրամ) համար։ 
- Միաժամանակ, վերը նշվածով պայմանավորված՝ առաջարկվում է աշխատանքների շինարարության թույլտվության համար նախատեսել նաև 2,000.0 հազար դրամ։
- Ջրային կոմիտեի կարիքների համար` «Իրավական (փաստաբանական) խորհրդատվության ծառայության» ձեռքբերման նպատակով իրականացվել է ՋԿ-ԳՀԽԾՁԲ-24/6 ծածկագրով գնանշման հարցման մրցույթ (այսուհետ` Մրցույթ): Մրցույթը հայտարարվել է երկու չափաբաժնով, որոնցից.
Չափաբաժին 1-ով «Գրին Էներջի Ամերիկյան Կոնցեռն» ՍՊ ընկերության (այսուհետ` նաև Ընկերություն) կողմից ներկայացրած հայցադիմումով ընդդեմ ՀՀ տարածքային կառավարման և ենթակառուցվածքների նախարարության (այսուհետ` նաև Պատասխանող)՝ ոչ իրավաչափ վարչարարության հետևանքով Ընկերությանը պատճառված 114.606.573 ՀՀ դրամի չափով վնասը հատուցելու վերաբերյալ օրենքով սահմանված ժամկետում վարչական ակտ չընդունվելու հետևանքով վարչական ակտն ընդունված համարելու հիմքով, բարենպաստ վարչական ակտ տրամադրելուն պարտավորեցնելու պահանջով, ՀՀ բոլոր ատյանի դատարաններում դատավարական ներկայացուցչություն ապահովելու, դատավարական բոլոր գործողությունները կատարելու, պատվիրատուի (պատասխանողի) շահերը պաշտպանելու համար։
Չափաբաժին 2-ով  «Գրին Էներջի Ամերիկյան Կոնցեռն» ՍՊ ընկերության (այսուհետ` նաև Ընկերություն) կողմից ներկայացրած հայցադիմումով ընդդեմ ՀՀ տարածքային կառավարման և ենթակառուցվածքների նախարարության (այսուհետ` նաև Պատասխանող)՝ պատասխանողի կողմից 01.09.2020 թվականից մինչև 01.04.2024 թվականը հայցվորի 12.04.2016 թվականի թիվ 000075 ջրօգտագործման թույլտվությամբ սահմանված ջրառի ջրօգտագործմանը խոչընդոտելու գործողությունները ոչ իրավաչափ ճանաչելու պահանջով,  ՀՀ բոլոր ատյանի դատարաններում դատավարական ներկայացուցչություն ապահովելու, դատավարական բոլոր գործողությունները կատարելու, պատվիրատուի (պատասխանողի) շահերը պաշտպանելու համար։
Մրցույթում հաղթող է ճանաչվել «Դատագետ» ՍՊԸ-ն, որը յուրաքանչյուր չափաբաժնի համար առաջարկել է 1.880.000 մեկ միլիոն ութ հարյուր ութսուն հազար ՀՀ դրամ (ընդհանուրը 3,760.0 հազար դրամ) և որի հետ «Գնումների մասին» ՀՀ օրենքի 15-րդ հոդվածի 6-րդ մասի 1-ին կետի հիմքով 18.11.2024 թվականին կնքվել է N ՋԿ-ԳՀԽԾՁԲ-24/6 պայմանագիրը, այն ուժի մեջ է մտել համապատասխան ֆինանսական միջոցների առկայության պարագայում՝ լրացուցիչ համաձայնագիր կնքելու միջոցով։ ՀՀ կառավարության 19.12.2024թ. N 2032-Ն որոշմամբ հատկացվել է 1,128.0 հազար դրամ և կնքվել է համաձայնագիր։ Գումարը տարեվերջին հետ է վերադարձվել ՀՀ պետական բյուջե։
Հաշվի առնելով, որ 2025 թվականի համար անհրաժեշտ է կնքել նոր համաձայնագիր, նախագծով առաջարկվում է հատկացնել 3,760.0 հազար դրամ։



	
	3. Տվյալ բնագավառում իրականացվող քաղաքականությունը

	4.Կարգավորման նպատակը և բնույթը
Ոռոգման համակարգերում առաջնահերթ և հրատապ լուծում պահանջող աշխատանքների իրականացում։

	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Ոռոգման համակարգերում առաջնահերթ և հրատապ լուծում պահանջող աշխատանքների իրականացում։


	
	  7. Տեղեկատվություն

«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
      «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության 18.11.2021թ. N 1902-Լ որոշման ՏԿԵՆ բաժնի 88.1. և 77.2 միջոցառումներ։ 



